
Y U M A . 

LE DONULL MAC LEOID. 

Beachdaich le suil t-inntinn air aite 
'sam beil teas laitheal eadar 105 'us 
125° aims an dubhra fad con- 'us 
ceithir miosan a ceann a cheile. 
Beachdaich air baile 'sarn beil grain ne 
cbiadan de thaigheau 's de storaich-
ean leogach iosal air an togal de 
chlaclian 's de bhric agus iad gun 
bhith aoh aon storidb a dh' airde, agus 
porch romach air beulaobh gach aon 
dhiubh agus iad air a sgiotadh air 
bruach thioram, tbeth, dhonn-ruadh 
abhainn sblaodach, chadalach, shalach 
—far am beii sraidean garbha, cuag-
ach a' toinneadh suas air cliseach 
cnoc tioram, lom fuidh na speuran a's 
teithe Is is falamb. a chunnaic thu 
riamh. Sin agad seann bhaile Yuma 
arm an oisinn an iar-dheas Arisona. 
Tha e ainmeil mar am baile a's teithe 
'sna Staidean. Beaclidaicli a rithist 
air pair de dhuthaich miltean de rnhil-
teari air mheiirJ gun clad ri i'haiSri# 
ann ach gaineamb bbuidhe, cacti 
eibhinn 'us clachan geala, gun bbeinn 
gun cbnoc a's fhiach a bbi bruidbinn 
mu'n deighinn—fasach chianal, oillteil, 
neo-thorach, fuidh gbrian theinteach 
—sin a' seorsa aite 'sam beil Yuma 
air a sbuidbeachadb. Smuainieh gu 
blieil thu fhein a aite fionnar a' coimh-
ead air baile iomallach air a 
chlodhadh gu buileach le gathan deal-
rach na greine, far am beil Innsean-
aich lachduun 'us gle bheag eideidh 
orra nan sineadh 's iad nan suain 
cbadail air an talamh thetb anna riiir 
sam bith de dhubharachd. a gbeibb. 
iad, gun neach geal idir 'am fradharc, 
gun neach ri fhaicinn a' gluasad 'an 
aite. sam bith, storaichean diiinte, 
taighean air an glasadh's corahlaich-
ean ris na h-uinneagan, gun fhuaiin 
idir ri chluinntinn ach a mhain 
sgriamhan nam preasan sage 's iad air 
seargadh. Sin mar tha muinntir 
Yuma a' cm seachad na h-uine as 
deigl) mheadhon latha samhraidh. 

JBho chionn leth-chiad bliadhna bha 
Yuma air bruach na h-aibhne Colorado 
'san taobh an iar-dheas de Arisona fo 
'n ainm gur h-e am baile a's teithe 
'sna Staidean. Cha 'u 'eil baile eile 
ann a tha 'stri ris 'sa' chuis sin. B' 
abhaist do dh' oifigich an ordachadh 
gu Fort Yuma, agus bhiodh na saighd-
earan a' teicheadh no a desirtadh as 
a sin na's trice na a aite sam bith eile,' 
Faodaklh muinntir nan Sfcaidetui an 

ear a ta gearan air gathan na greine'sna 
laithean sa toileachadh fhaotainn bho 
bhi 'cluinntinn beagan mu tbeas an 
t-samhraidh sa chaidh anna Yuma. 
Cha robh an samhradh so na 's teithe 
na samhraidhean eile. Bho Maigh 14 
gu Maigfa 30 bha an teas a h-uile latha 
bho 93° gu 101°. Bha seachdain as 
deigh sin cuitheasach fionnar: cha 
deacha an t-airgead-beo (mercury) idir 
os coinn 90°. Bho Iun 7 gu Iun 25 
bha an t-airgead-beo air ais's air adh-
art eadar 105° 'us 113°. Chaidh a 
Solus mpr ud thall 'an sin a sas a 
cheart da rireadh. Bha na duin 
fhasal ghaiumhich air am bruich, bha 
na cnocan iosal deiseal gu dhol 'nan 
lasraichean. Fad sia seachdainean 
cha deach an t-airgead-beo na b' isle 
na 102° agus chaidh e an airde gu 
123° da uair san uine sin. ' Bho Iul-
aidh 3 gu Xulaidh 20 bha an teas a 
chuid bu trice 115°. 'Sna h-oidhchean 
dheigheadh an t-airgead-beo a bhan 
air a shocair gu 105° mu cheithir 
uairean"''sa' mhaduinn. Aig gacli 
eirigh-greine shreapadh an t-airgead-
beo a suas gu dichiollach gu tri uairean 
'san fheasgar. Tha seachdainean a 
tighinn a bhios na 's teithe na sin. 
An uiridh 'se an latha bu teithe bha 
anna Yuma Ogust 26 : air a' latha sin 
shreap an t-airgead-be6 suas gu 127°, 
agus beagan oidhchean cha deacha an 
toimhsear-teas (thermometer) idir na 
b'isle na 108°. 'Sann an 1896 a thain-
ig an latha's teithe chunnacas riamh 
anna Yuma. B 'o sin Ogust 16. 
Sheid gaoth a bha fo leth teth as an 
fhasach thioram, theth. Eadar brist-
eadh na faire agus meadhon latha 
chaidh an t-airgead-beo suas bho 110 
gu 128°, agus mu cheithir uairean 
dheirich e gu 129°. Fhuar moran 
cloinne bas aig an am sin leis an teas. 

Tha eachdraidh aig Yiima. Bho 
1778 'nuair a chaiclh soisgeuleich 
Spainnteach a Mecsico, an aircle abh­
ainn Cholorado, gu Yuma, tha eachd­
raidh a bhaile loma lan de sgiorraidh-
ean *s de sgeulachdan a bbeireadh 
crith air feoil neach. Mhort na 
Jlojaves agus na Cocopahs na soisgeu-
laich gu bruideal, an-iochdmhor air 
gainmhich thioram, theth Yuma. 
Chaidh iomadh blar fuilteach a chur 
eadar saighdearan Mhecsico, agus a 
rithist eadar saighdearan nan Staidean 
agus na h-Innseanaich mu thimchioll 
Yuma. Chaidh iomadh teaghlach 'us 
cuideachd a bha air a' rathad gu 
California a mlmrbhadh faisg air. a' 

bhaile seo leis na h-Innseauaich. Bu 
trie a bha na h-oifigich an toir air 
robairean ladurna, fiadhaich a bha a' 
creach 'sa' marbhadh dhaoine mu 
thimchioll Yuma. Deich bliadhna 
fichead air ais cha robh baile 'san 
dutbaich anns a' robh uidhir de 
ghamblairean's de dhaoine cunnair-
tach eile sa bha anna Yuma. Tha 
na searm daoine air oirthir a' Chuain 
Shitheil fathast ag innse iomadh sgeul-
achd 'us cuimhneachdan air na doigh-
ean fiadhaich, aingidh a chleachd 
moran de luchd aiteachaidh Yuma 
mas d' thainig an t-each iaruinn air 
an rathad mhor stailuinn a cur stad 
air a bhith 'tarruing gach biadh 'us 
bathar air am beil am baile neonach so 
a cur feum air druhu eich 'us mhul-
aidean agus air an abhainn chiar 
Colorado. Tha Yuma air a shuidh-
eachadh ann an cuan de ghainmhich 
Cho fad 'sa' chi an t-suil, agus miltean 
na's fhaide, air gach laimh cha 'n 'eil 
nL, sam bith a' fas air an tal­
amh neo-thorach troimh am beil 
an abhainn chadalach Colorado ga 
slaodadh fhein gu leisg a dh'ionnsuidh 
bagh Chalifornia. Cha 'n fhaicear ni 
idir ach cuan mor buiceanach de 
ghainmhich bhuidhe agus na speuran. 
Tha moran de sheann bheanntan-teine 
a chaidh as bho chionn fhada mun 
cuairt air Yuma,—cnuic 'us glaicean 
tioram, neo-thorrach a threig an 
Cruithfhear — cearna a ta lan de 
sheallaidhean - meallaidh (mirages)— 
uamh bheistean 'us biastan snagach 
a chinneas air talamh fasail labha 'us 
alkali us pathadh basmhor, far nach 
fhaicear ni uaine sam bith a' fas cho 
fad sa chi an t-suil ach a mhain bad 
de chraobhan cotain biorach leth 
sheargte aig aitreamh an rathad iar­
uinn, far am beil grian dhealrach, 
loisgeach a taomadh a lasraichean a 
bharr a speuran gun neul gun ghru-
ainn, fad da uair diag 'sa' latha, fad 
mhiosan—far am beil moran le suil-
ean goirte creuchdach agus feadhann 
a tha eadhon dull le solus do-fhulaii-
gach n;i greine—far am beil an talamh 
cho teth's gun gann is urrainn daoine 
geala falbh air mar bith buinn thiugha 
ris na brogan aca; agus far am basaich 
crodh righinn, cruadalach nan comh-
nardan ann am beagan de sheachd-
ainean. 

Tha fasach na Colorado air a sin-
eadh gus an airde an iar agus gus an 
airde deas. Tha i cho an-iochdnihor 
!s nach gabli duine earn bith laimh 

a dhol thairis oirre air chois no le 
carbad-each re miosan an t-samhraidh, 
agus eadhon 'sa' gheamraidh tha e air 
a mheas cunnairtach do neach a dhol 
air turas thairis oirre mar bith comp-
anaich cuide ris agus paiiteas de 
bhiadh's de dh' uisge. Cha 'n 'eil 
samhradh a dol seachad nach 'eil 
meinnadairean tapaidh, misneachdal 
a' call am beatha ann an oidheirp a 
dhol thairis air an fhasach so,—beir-
idh stoirm gainmhich orra, air neo 
bidh iad air a' lagachadh gu bas le 
teas 'us pathadh. Air an taobh tuath 
tha comhnardan mora, bliona, agus 
cnocan iosal tioram neo-thorach 
(grunnd gun susbainn) creagan lava 
agus granite pronn bog,—laraichean 
seann bheanntan-teine a dh' fhuaraich 
bho chionn iomadh linn. Tha a 
chearna so ag 61 suas teas na greine 
fad a' latha agus 'ga bhruchdadh a 
mach fad na h-oidhche. Air an 
taobh an ear tha muillionaan de dh' 
acairean a tha an ire mhath a bhith 
na fhasach; far nach fhas barr sanx 
bith mar bi c air uisgeachadh le inn-
leachdan lamhan dhaoine, agus a clh' 
aindeoin sin fhein cha bhi a' fas ach 
cuitheasach ; agus chithear cnamhart 
geala dhaoine am measg nan duin 
ghainmhich's nan cairn chlach a' tog­
al fianuis oillteil air an oidheirp chru-
aidh a rinn daoine air seilbh a ghabh-
al air an fhearann ghraineil so fo 
speuran an-iochdmhor. Mu chiad 
mile mu thimchioll Yuma cha 'n 'oil 
aona chraobh, no ach fior chorra 
phreas a' fas gu nadurra. Cha 'n 'eil 
ni sam bith 'sa' chearna sin a ni am 
fionnarachd a's lugha. Cha'n 'eil 
gaoth ural a' seideadh a aite s im bith; 
cha'n 'eil gaoth bho mhur no bho loch 
a' tighinn an drasda 'sa' rithist gu 
fuirteachd a thoirt aig rleireadh 
latha goileach; cha'n 'eil bunn na 
sruth na glean n na eas na coille ann 
a dh' ionnsuidh an teid aon air son 
uiread 'us mionad de fhionnarachd. 
Tha eadhon abhainn mhall, chad­
alach a' Cholorado de'n aon dhath 
dhuaichnidh ris an fhearann a tha 
air gach taobh dhi. 

(Ri leaniuiim.) 

Tha an t-ard-riaghladh an deigh a 
pharlamaid a sgaoileadh, agus tha 'n 
tagliadh air son parlamaid ur ri bhi 
ann air an t-seachdamh latha de 
Nobhember. Bidh an t-ainmeachadh 
ann air an latha mu dheireadh dbe 'n 
mhios so, 

A' BHASCAID BHEAQ FHLURS. 

O 'n Bheurla. 

CAIB. X X . 

SGRTOIi THUX BAILE NA CRAOIBII GIIIU-

EIIAIS. 

Ma ghlasadh nan neul an lath-ar-
na-mhaireach, bha gach aon 's a 
chaisteal air ghlu&sad, ag. ulluchadh 
airson triall; agus 's i a' Bhan-IaiT 
Amelia agus a bhantighearn og choig-
reach bu trainge na each a' deanamh 
Mairi deiseil. Bha e na chleachdadh 
aig Mairi, fhad's a bha i fuireach 'an 
Ichburg, i fhein a' sgeadachadh colt-
ach ri ban seirbheasaich an Iarla; 
ged a dh' fheumadh i 'bhi 'g atharr-
achadh aodaich o am gu am aig fcigh 
na craobh ghiubhais, gidheadh cha bu 
toil leatha, seach i bhi ro-chomharr-
aichte, i fhein a sgeudachadh ni b' 
fhearr na 'n fheadhainn a bha mu 'n 
cuairt oirre, agus mar sin bha i aig an 
am so air a cur suas car coltach ris a 
chorr de nigbeanan na duthcha. 
Thug a' bhantighearn' og, a bha mu 
'n aon mheudachd ri Mairi, le cead 
Amelia, di deisc gle bhoidheach a bha 
beulthaobh ri bi ur, agus a bha freag-
airt di ro-mhath. Bha e car leisg le 
Mairi deise cho tlachdmhor a ghabh-
ail bhuaipe. 

Ach thuirt Amelia : "Cha 'n fhaod 
sgrubal a bhi ann! feumaidh tu a 
chuir ort 's a mhionaid. Tha agad ri 
fuireach comhla riumsa a nise, mar 
bhana-charaid's mar bhana-chompan-
aoh, agus feumaidh tu a bhith air 
atharrachadh dreasaidh ri nigheanan 
na duthcha. A bharrachd air a sin, 
feumar an t-atharrachadh a dheanamh 
ann a so, 's ann a's lugha a theid de 
dh' aire a thoirt da." Chuidich an da 
bhantighearn' og i a' cuir uimpe a 
cuid aodaich ; thug iad an sin leotha 
eatorra i, agus threoraich iad i a mach 
do 'n rum mhor far an robh am 
braiceist a nise deiseil. Ghabh iad uile 
gu leir iongantas 'n uair a mhothaich 
iad do thri bhantighearnan oga, ach 
'a uair a dh' aithnich iad Mairi, dh' 
fhailtich iad i gu cridheil, agus rinn 
iad co-ghairdeachais rithe' airson cho 
math's a bha i 'nise 'coimhead. 

'Nuair a bha 'm braiceist seachad 
chaidh gairm air carbad, agus dh' 
fheumadh Mairi suidhe lamh ri 
Amelia, ma choinneamh an Iarla 's 
na Ban-Iarla. Dh' iarr an t-Iarla 
cumail rathad Baile na Craoibh Ghiu­
bhais, oir bha toil aige an t-seana 
charaid choir a bha ann a sin fhaicinn 
—an fheadhainn sin a gbabh cho 
caoimhneil ri Mairi 's ri 'h-athair. 
Air an rathad dh' fheoraich e de 
Mhairi ma 'n deighinn, agus cha do 
chum ise am falach air an cor truagh 
anns an robh iad; agus gur e gle 
bheag de dh' uine thoilichte ris am 
faodadh iad duil a bhi aca tuilleadh, 
'n an seann aois. 

Cha bu bheag an gluasad a chuir 

fuaim a' charbaid fo mhuinntir Bailo 
na Craoibh Ghiubhais; chionn cha d' 
rainig carbad e, co-dhiu cho eireachd-
ail so, bbo 'n a chaidh an caisteal a 
thogail. 

B,uith a' bhean og a mach an coinn-
eamh a charbaid, 's a h-anail 'na 
h-uchd. "Feumaidh mi," thuirt ise 
rithe fhein, "an tighearn' og coigreach 
so, 'sa dha nighinn a chuideachadh a 
mach as a charbad." Ach air di a 
lamh a thairgse do the de na ban-
tighearnan oga, mar a shaoil leatha, 
dh' aithnich i gu grad gur i Main a 
bh' aice. "Gu de an deamhan tha 
so ! " ghlaodh ise, na doigh ghairg 
fhein ; leig i as lamh Mairi cho eal-
amh's ged a b' i nathair a bhean di, 
leum i deich ceumannan air ais, agus 
dh' fhas i ban 'us dearg ma seach. 

Bha 'n seann tuathanach ag obair 
anns a' gharaclh. Chaidh Amelia 's 
a mafchair far an robh e, shin iad an 
lamhan a mach thuige 'chuir failte 
air, mhol iad a mhathas ri Mairi 's ri 
'h-athair, agus thug iad taing dha 
anns an doigh bu chaoimhneile. " A h ! 
chuir mise barrachd chomain airsan 
's a chuir esan riamh ormsa," ars' an 
seann duine coir. "Thainig moran 
sonais air mo thaigh ri linn ; agus 
na 'n do ghabh mi daonnan a chomh-
airle, bha mi gu math na b' fhearr 
dheth an diugh. Bho 'n a chaochail 
e cha 'n 'eil de thoileachadh agam ach 
na gheibh mi ann an so 'sa gharadh. 
Agus ' s ann air a' chomhairle ghlic a 
dh' fhaodas mi a thaing a thoirt gu 'n 
a chum mi am mir fearainn so dhomh 
fhin, cho math ris an doigh cheart air 
oibreachadh. Bithidh mi ruamhar 
ann a' so, oir tha 'n crann a nise 
tuilleadh a's trom air mo shon ; agus 
bithidh mi ag iarraidh am measg na 
luibh's nam flurs an toilinntinn sin 
nach fhaigh mi 'n am thaigh fhein 
n i ' s fhaide." 

Anns a' cheart am fhuair Mairi far 
an robh an t-seaua bhean 's a' rum 
bheag, agus threoraich i a mach i air 
laimh, agus thuirt i rithe gu 'n eagal 
a bhi oirre. Bha a' bhean choirt air 
chrith's ann an geilt a' dol far an 
robh iad, oir cha robh i, ma dh' 
fhaoidte, a bruidhivm l i feadhainn 
cho urramach riutha . so riamh. 
Fhuair ise, cuideachd, moran taing 'us 
molaidh air son a mathais ri Mairi 'us 
Iacob. 

Bha an t-seana charaid choir air a 
narachadh, agus ghuil iad mar gu 'm 
bitheadh clann bheag. ann. "Nach 
d' thubhairt mi," ars' an seann duine 
ri Mairi, "gu 'm faigheadh tu duais 
airson a' churam a bh' agad dhe d' 
athair 1 Seall a nise, tha m' fhaidh-
eachd air a coimhlionadh." Agus air 
clo 'n t-seann bhean misneach a' 
ghabhail, rug i air aodach Mairi eadar 
a meoirean agus thubhairt i : "Bha, 
bha d' athair gle cheart 'riuai'r a 
thuirt e, ' Esan tha sgeudachadii nam 
flurs, gabhaidh e curam dhiotsa.' " 

Anns a' cheart am, bha a' bhean 

og 'an cuil, ag rathainn rithe fhein : 
"Hum 1 hum! Gu de nach faic a' 
neach a bhios fada beo ! Tha nighean 
na deirce air fas na bean-uasal. Co 
'shaoileadh ? Cha 'n 'eil a chridh' 
aig a h-aon againne seasamh lamh 
rithe a nise. Ach tha fios againn 
ro-mhath air feasgar an de gu'n deach 
i sios an rathad agus pasgan fo 
h-achlais, a' baigearachd a ciirsa 
feadh an t-saoghail." 

Cha chual' an t-Iarla na facail so ; 
bha gu leor leis a bhi coimhead an 
coltas dona, farmadach a bh' air an 
aodann aice. " 'S e creutair deisinn-
each a tha sud," ars' esan ris fhein; 
agus ghabh e gu glic cuairt air feadh 
a' gharaidh." 

"Eisd rium, a dheagh charaide," 
ars' esan ris an t-seann-duine, "tha 
mi dol a thoirt tairgse dhuit Tha 
mis' an deigh an taigh beag 's an 
garadh a th' ann an Iohburg, 's a bha 
greis aig a h-athair, a thoirt do 
Mhairi. Ach cha 'n 'eil feum aig 
Mairi air • tigh ann fhathast. Saol 
nach freagradh e oirbhse gu dol a dh' 
fhuireach ann 1 Fhreagradh e direach 
oirbhj 's tha mi gle chinnteach nach 
bitheadh Mairi ag iarraidh mail oirbh 
ann. Thogadh sibh 'an sud flurs is 
gnothiiichean garaidh gu 'r miann, 
agus 'r.ad thaigh fhein gheibh thu 
si th us socair inntinn 'nad shean aois. 

Dh' aslaich a Bhan-Iarla, Amelia, 
agus Mairi air an t-seana charaid 
gabhail ris na cumhnantan so, ach 
cha robh moran tabhunn ri dheanamh, 
bha e cho toilichte as an tairgse 's 
ged a b ' ann a' faighinn a mach as 
an droch-aite a bhitheadh iad. 

Aig a' cheart am so thill mac an 
tuathanaich as an achadh, chionn bha 
e ro gheur airson fhaighinn a mach 
gu de bho 'n t-saoghal a bha 'n 
carbad le 'cheithir eich bhriagha, 
ghlasa 'deanamh aig a dhorus. 'N 
uair a chual e 'm bargan a chaidh a 
dheanamh, cha do chuir e mir 'na 
aghaidh, ged a bha e duilich a bhi 
dealachadh ri sheana pharantan. Ach 
's e bu mhotha bha cur air iad a bhi 
air an ruigheachd cho mor so le bean 
am mic fhein ; agus bha e lan chinnt­
each gu 'm bitheadh iad ni bu toil­
ichte a nise. 

Airson a mhnatha, blia i 'g oib­
reachadh le da laimh, mar gu 'm b' 
eadh, gus an t-seana charaid fhaighinn 
a mach as an taigh. Bha i 'toirt 
ionnsuidh air a bhi fuathasach modh-
ail, agus air di Mairi a chluinntinri ag 
raitinn, ur morachd ris an Iarla, 
thubhairt i : " 'S e fabhar mor, gun 
teagamh, tha ur morachd a deanamh 
ruinnc. Bhiodh e mi-chiatach mar a 
gabhadhmaid ris an deagh thairgse ! 
Is e aird a mhi-mhodh a bhiodh ann, 
agus shaoileadh ur morachd ga 'n 
robh sinne cho gann de mhodh ri 
maide daraich. Gun teagamh, cha 
chualas gnothuch cho sealbhach so 
riamh roimhe." 

"Tha mi ro-thoilichte," ars' a comp-

anach. "gu 'n d' thug thu fanear e ; 
bha mi daonnan ag raitinn gu 'n d : 

thugadh a bhi caoimhneil ri seann 
sluagh math, onarach, sealbh 'us 
beannachd Dhe air taigh; ach cha 
chreideadh tus' e. Tha thu nise 
faicinn gu 'n robh mi ceart." 

Dh' fhas a bhean cho dearg ri 
giomach leis an fheirg. An lathair 
choigreach cha ro math di sin a 
shealltuinn le briathrau ; ach sheall i 
air cho guineach 's gu 'n saoileadh tu 
gu 'n cuireadh i a suilean roimhe. 

Thuirt an t-Iarla gu 'n cuireadh e 
fios air an t-seann fheadhainn cho 
luath 's a gheibheadh iad gach ni 
deiseil. An sin chaidh e fhein's an 
comhlan a bha maille ris 'sa charbad 
agus ghluais iad air falbh. 

(Si leantuinn.) 

SGEULACHDAN ARABIANACH. 

Beder, Prioansa Phersia. 

CAIB. V I I . 

An ceann beagan laithean leig righ 
Saleh ris do righ Phersia nach robh 
ni bu taitniche leis fhein, le mhathair, 
agus leis na bana-phrionnsachan a 
thainig maille riutha as a' chuan na 
fuireach fad uile laithean am beatha 
anns an luchairt maille ris. Ach o 'n 
a bha iad uine cho fada air falbh as 
an rioghachd fhein, far an robh iom­
adh gnothach cudthromach aca ri 
dticanamh, ghuidh e air nach biodh 
diumbadh sam bith aig' air, ged a 
ghrad fhalbhadh e air ais d'a riogh­
achd fhein. Thuirt righ Phersia ris, 
gu 'n robh e gle dhuilich nach robh e 
an comas dha taghal air 'na riogh­
achd fhein ; "Ach," ars' esan, "o 'n a 
tha mi lan chinnteach nach dichuimhn-
ich sibh banrigh Gulnara, ach gu 'n 
tig sibh g' a faicinn an drasta 's a' 
rithist, tha dochas agam gu 'm faic mi. 
rithist sibh." 

Bha iad deurach, bronach taobh air 
thaobh an am dhaibh a bhith 'deal­
achadh. Dh' fhalbh righ Saleh an 
toiseach; ach is gann gu 'n leigeadh 
banrigh Gulnara air falbh a mathair 
agus na bana-phrionnsachan as a 
lamhan idir. 

Cha robh a' chuideachd rioghail fada 
air falbh an uair a thuirt righ Phersia 
ri Gulnara. " A bhaintighearna, na 
'n innseadh dnine sam bith dhomh 
mu dheidhinn nan nithean ro iongan-
tach a chunnaic's a chuala mi o 'ri a 
thainig an teaghlach ainmeil d o ' m 
buin thu a dh' ionnsuidh an taighe 
so, cha b ' urrainn domh geill no creid-
eas a thoirt dha. Ach o 'n a bha mi 
fhin 'nam shuil-fhianuis air, cha b ' 
urrainn domh gun a chreidsinn. 
Bithidh ciumhne agam air ri mo bheo. 
Agus cha stad mi gu brath a thoirt 
taing do 'n fhreasdal a chuir thusa 'na 
m' rathad." 

Bha Beder am prionns' og air 'ar-
ach agus air 'fhoghlum anns an luch* 

airt fo churam athar 's a mhathar. 
Dh' fhas e suas ann an nearfc agus ann 
am maise air a leithid de dhoigh's gu 
'n d' thug e mor thoileachadh d' a 
mhathair. Mar a bha e fas ann an 
laithean's ann am bliadhnacban, bha e 
'toirtan tuilleadh's an tuilleadh toil-
eachaidhdhaibh; oir bha e'n comhnuidh 
sunndach, tlachdmhor na uile dhoigh 
e.in,agus deadh-chainnteach geur-chuis-
each'nauile chomhradh. Agus thug 
so am barrachd toileachaidh dhaibh a 
chionn gu 'n robh righ Saleh, a shean-
amhair, agus na bana-phrionnsachan 
oga 'tighinn o am gu am g' a fhaicinn. 

Bha e anabarrach' furasda ri fogh-
lum a chur ann, agus thainig e ann 
an uine ghoirid anabarrach math air 
aghart anns gach ealann agus eolas a 
bha air an teagasg dha. 

An uair a rainig e aois choig bliadh­
na deug, bha e anns gach doigh pailt 
na b' fhoghluimte's na b ' fhiosraicbe 
na h-aon dhe ua daoine a bha 'g a 
theagasg. A bharrachd air so, bha e 
anabarrach glic, turail. Thug 'athair 
an aire gu 'n robh na talantan mora 
so air am buileachadh air, agus gu 'n 
robh e anns gach doigh a' nochdadh 
gu 'm biodh e 'na dheadh righ. 0 'n 
a bha e fhein a' faireachadh anmh-
uinneachd na h-aoise a' tighinn air, 
chuir e roimhe gu 'n leigeadh e dheth 
curam agus uallach na rioghachd, 
agus gu 'n suidhicheadh e a mhac 'na 
aite fhein air a' chathair rioghail mu 
'm faigheadh e fhein am bas. 

Dh' aontaich ard-chomhairle na, 
rioghachd gu 'n deanteadh mar a bha 
'n righ a' runachadh. An uair a 
chuala sluagh na rioghachd mar a bha 
cuisean air thuar a bhith, bha iad gu 
leir anabarrach toilichte; oir thuig iad 
gu math g u ' m biodh Beder 'na righ 
cho cothromach 's a bha riamh a' 
riaghladh anns an rioghachd. A dh' 
aon fhacal, o' nach robh an righ car 
uine mhath comasach air a dhol an 
lathair an t-sluaigh ach uair gle ainn-
eamh, fhuair iad cothrom air faicinn 
nach robh Beder aon chuid a' dean­
amh tair orra, agus nach mo a bha e 
uaibhreach, no crosda, no ag amharc 
air an t-sluagh le dimeas agus suarach-
as, mar is minic a bha prionnsachan 
dhe 'sheorsa a' deanamh. An aite so, 
is ann a bha iad a' faicinn gu 'n robh 
e gle iriosal, caoimhneil, cairdeil ris 
na h-uile dhaoine, agus g u ' m faodadh 
duine sam bith a dhol a bhruidhinn 
ris; gu 'n tugadh e eisdeachd agus 
freagradh dhaibh ann an doigh a bha 
ro thlachdmhor; agus nach do dhiult 
e riamh ceartas a dheanamh eadar 
duine is duine. 

Shuidhicheadh latha anns am biodh 
Beder air a chrunadh 'na righ. Bha 
aireamh ro mhor de shluagh cruinn. 
Bha righ Phersia 'na shuidhe air an 
righ-chathair; agus thainig e nuas 
bhar na cathrach, agus thug e an crun 
bhar a chinn, agus chuir e air ceann 
Bheder e; agus an uair a thug e air 
suidhe air an righ-chathair 'na aite 

fhein, thug e pog dha laimh mar chomh-
arradh gu 'n robh e 'toirt dha, ann 
an lathair an t-sluaigh, gach cumhachd 
is ughdarras a bh' aige fhein os cionn 
na rioghachd. Agus an uair a rinn e 
so, sheas e am measg nan comhairleach 
agus nan oifigeach a bha air beulaobh 
na cathrach. 

'Na dheigh sin thainig fear an deigh 
fir dhe na comhairlich agus dhe na 
h-oifigich, agus thug iad am mionnan 
gu 'm biodh iad dileas do 'n righ 
agus do 'n rioghachd, agus iad 'nan 
sineadh air an lar aig casan an righ. 

An deigh do na nithean so a bhith 
seachad, thug an t-ard-chomhairleach 
caochladh de gnothaichean cudthrom-
ach fa chomhair na comhairle, agus 
thug an righ og breith orra le gliocas 
is tuigse a chuir ioghnadh air na comh­
airlich gu leir. 

'Na dheigh sin thug e fa near na 
comhairlich nach robh a' riaghladh gu 
ceart a chur as an dreuchd, agus na 
comhairlich a bha freagarrach a chur 
'nan aite. Thug an doigh anns an d' 
rinn e so toileachadli mor do 'n t-
siuagh gu leir. 

An uair a bha obair an latha seach­
ad, chaidh e fhein is 'athair do 'n 
t-seomar anns an robh 'mhathair. Cha 
bu luaithe a chunnaic a mhathair e 
agus an crun rioghail air a cheann na 
ruith i 'na choinneamh. Rug i air 
'na gairdeanan, agus ghuidh i gu 'm 
faigheadh e saoghal fada, agus soirbh-
eachadh mor. 

A ' cheud bhliadhna dhe 'rioghach-
adh rinn righ Beder a ghnothach mar 
righ ann an doigh a bha taitneach dha 
fhein agus do 'n t-sluagh gu leir. Os 
cionn gach ni, thug e an aire g u ' m 
biodh fios aige air an staid anns an 
robh gach gnothach a bhuinneadh 
dha fhein, agus air gach ni a thigeadh 
a chum math an t-sluaigh. Air an 
ath bhliadhna dh' fhag e riaghladh na 
rioghachd an earbsa ri 'athair agus 
lis an luchd-chomhairle, agus dh' 
fhalbh e as a' cheanna-bhaile, a leig­
eadh air gur ami a' dol a shealgair-
achd a bha e. Ach is e bha 'na aire 
a dhol air feadh gach earrann de 'n 
rioghachd, a chum gu 'n cuireadh e 
ceart gach cuis a bhiodh cearr, a chum 
lagh is orduQ'h ceart a chur air an 
cois anns gach aite, agus gach prionn-
sa a bha 'cumail criche ris a chumail 
'nan aite fhein air eagal gu 'n tugadh 
a h-aon dhiubh ionnsuidh air dragh a 
chur air fhein no air a shluagh. 

Chaidh bliadhna seachad mu 'n d' 
fhuair an righ og crioch a chur air an 
obair mhath so a chuir e roimhe 
'dheanamh. Cha robh e fad' air till-
eadh dhachaidh an uair a bhuaileadh 
as 'athair le galair a bhais, agus thuig 
e gu math gu 'n robh ceann a shaogh-
ail dluth dha. Bha e gu foighidneach 
seimh a' feitheamh ris a' chrich, agus 
b' e an aon rud a bha togail 'aire anns 
na laithean deireannach a bhith 'comh-
airleachadh do mhaithean na cuirte, 
agus do luchd-riaghlaidh eile na riogh­

achd, cumail gu dluth ris na boidean 
a thug iad gu 'm biodh iad dileas do 
'n righ og an latha chrunadh e. Thug 
iad uile le 'n Ian thoil boidean as ur 
gu 'm biodh iad dileas gu bas do 'n 
righ og. Mu dheireadh dh' eug an 
seann righ. Agus bha righ Beder 
agus a' bhanrigh Gulnara fo thuirse's 
fo throm bhron 'g a ionndrainn. 
Chuireadh a chorp annanuaigh a bha 
ro mhaiseach mar a bha dligheach a 
dheanamh ri leithid. 

An deigh do 'n adhlacatlh a dhol 
seachad, rinn righ Beder caoidh air 
son 'athar fad mhios,. agus cha deach-
aidh e mach air dorus fad na h-uine. 
B'e so an cleachdadh a bh' ann am 
Persia's an am ud. Bhiodh e 'caoidh 
'athar fad uile laithean a bheatha nan 
do leig e leis a' bhron laidhe gu trom 
air, agus nam boidh e ceart dha mar 
phrionnsa mor a leithid a dheanamh. 
Anns an am thainig a sheanamhair, 
righ Saleh, agus na bana-phrionns;-.. 
an eile do 'n luchairt, agus thug iad 
uine mhath air caoidh maille riutha 
mu 'n do thoisich iad ri comhfhurt-
achd a thoirt dhaibh. 

An uair a chaidh ceann a' mhios 
seachad, dh' fheumadh an righ lsig-
eadh leis an ard-chomhaiiieach agus 
leis .a' chuid eile de mhaithean na 
cuirte tighinn 'na lathair. Ghuidh 
iad air sgur de bhron, agus a dhol am 
mach am measg an t-sluaigh mar bu 
ghnath leis, agus pairt aghabhail anns 
gach gnothach a bhuineadh do riagh-
ladh na rioghachd mar a b' abhaist 
dha. Cha robh e an toiseach deonach 
so'a dheanamh, agus b' fheudar do 'n 
ard-chomhairleach bruidhinn ris mar 
so : "Mo thighearna, is gann a ruigear 
a leas innseadh do bhur morachd gur 
ann aig boirionnaich a tha e mar 
chleachdadh a bhith 'cumail suas a' 
bhroin tuilleadh is fada. Tha sinn 
cinnteach nach 'eil a run oirbh eisimp-
leir nam boirionnach a leantuinn. Cha 
toir ar deoir-ne no bhur deoir-sa beo 
bhur n-athair, ged a bhiomaid 'g a 
chaoidh gu lath ar bais. Bha aige ri 
dhol thun a' bhais mar a bh' aig 
daoine eile. Gidheadh, is gann is 
urrainn duinn a radh gu 'm bheil e 
marbh o 'n a tha sinn ann an tomhas 
a' faicinn a choltais annaibh fhein. 
Cha robh teagamh aige fhein, an uair 
a bha e 'dol thun a' bhais, nach biodh 
e air ath-bheothachadh annaibhse; 
agus is ann aig bhur morachd a tha e 
ri dhearbhadh nach robh e air a 
mhealladh." 

Cha robh e 'n comas do righ Beder 
cur an aghaidh nam briathran a labh-
air an t-ard-chomhairleach ris. Ghrad 
chuir e dheth an t-eideadh-broin a bha 
uime ; agus, an deigh dha an trusgan 
rioghail a chur uime, thoisich e ri 
amharc an deigh gnothaichean na 
rioghachd mar a bha e 'deancmh mu 
'n do dh' eug 'athair. Bha gach aon 
toilichte leis an doigh anns an robh e 
dol an ceann a ghnothaich. Agus o 
'n a bha e 'deanamh gach ni mar bu 
ghnath le 'athair a dheanamh, cha d' 
aithnich an sluagh gu 'n robh atharr-
achadh righ orra. 

(Ri leantuinn.) 

Highland News.) 

Is e Glcaundail aon de na ceithir 
ghlinn a b'fhearr a fhuair a "Ghlas-
gbobhar"—a ghobhar a bha cumail 
ba :nne ris an Fheinn. Thug a' ghobh­
ar in an t-urram air son feuraich do 
"Ghleaundail an Diurinish; do 
C-ileann Uige an Troternish ; do fhior 
Ihraighe Ghlinn Hinnisdail: agus do 
Ghleann sgiamhach Sgaladail." Cha 
n 'eil mi cinnteach co 'n Gleann 

Hgaladail a bha 'n so, oir tha dha no 
tri dhiubh sin 'san Eilein Sgiathan-
ach. Tha e coltach gu 'n robh am 
pailteas bainne aice, agus gu 'm biodh 
a h-adharc a sgaoileadh pailteis air 
gach taobh, mar a bha adharc na 
gaibhre a bha toirt bainne do Iupiter 
an uair a bha e an Cornucopia—adh­
arc a phailteis. Nach bochd nach 
tigeadh i 'n rathad so. 'Nuair a 
thubhairt sinn na h-uiread so mu 
Ghleanndail, chi sinn nach 'eil e cho 
iongantach, ged sheinneadh am bard 
milis duanag do 'n "Ghleann 'san 
robh mi og." Gidheadh cha 'n 'eil 
na monaidhean aig Gleanndail ro ard; 
ach tha sealladh boidheach ri fhaicinn 
thar mullach Holbhal. Tha Scoebhal 
air an taobh eile de 'n bheinn sin. 
Cha 'n ainmean Gailig iad .sin idir. 
Tha Gleanndail air fas gle ghaireasach 
anns gach ni, seach mar a bha e r i 'm 
cheud chuimhne-sa. Tha bata na 
smuide a tighinn 's a taghal air 
maduinn agus air feasgar tri laithean 
de 'n t-seachduin an sin. Tha litrich-
ean a tighinn fad sia laithean"^qa 
seachdain, agus iad sin air an toirt 
seachad aig na dorsaibh. Tha 'n 
teachdaite dealanaich (lightning mes­
senger, or telegraph) an sin, agus 
cluinnear a ghuth fad air falbh. Tha 
fuineadair ann agus feoladair a cumail 
an cuid each air falbh am measg an 
t-sluaigh, mar an ceudna. Is e ni 
cho mor 's a ta ri fhaicinn an diugh 
an Gleanndail, na tighean maiseach a 
chaidh a thogail ann, agus a thatar a 
sior thogail ann o'n fhuair an sluagh 
coir na 's cinntiche air an fhearann. 
Bha tuath choir agus ghasda 'na 'n 
comhnuidh an Ramasaig agus ann an 
Lourgill gus an do chuireadh fas na 
bailtean sin. Tha na glinn sin fo 
chaoraich an diugh. Air an t-slighe 
gu Lourgill tha aite iomraiteach bu 
choir do choigrich agus do luchd-
siubhail gun dhol seachad air. Nuair 
a bha aon de theaghlach Mhic Leoid 
Dunbhcagain na chomhnuidh ann an 
Hamara an Gleanndail, bhiodh e 
'deanamh ceartais ann an cuisibh 
beaga, am mcasg an t-sluaigh. Bheir-
eadh e gach cuis throm a chum an 
ard-Uachdarain. Bha seachdnar thu-
athanach a' comhnuidh an Lourgill 
o chionn uine fhada, agus chaidh iad 
a mach air a cheile. Thdisich iad air 

(Air a leantuinn air taobh 118). 

Cuirear am paipear gu luchd-gabhail ann am 

ireatuinn, an New Zealand, "s an duthchannan 
oein eile air son $1.52, neo 6s. 3d. 'sa bhliadhna, 

Tha 'phris ri bhi air a phaigheadh toiseaeh na 
bliadhna. 

Cuiridh ladsan a tha comasaeh air Gailig a 
sgriobhadh, comain mhor oirnn, le bhi cur g' ar 
a-ionnsuidh, o am gu am, litiichean, naigh-
eachdan, no seanchas sam bith cile a bhiodh 
air a mheas taitneach leis an luc.hd-leughaidh. 
An uair a bhios neach sam bith a sgriobhadh 
ugainn ann an Gailig, thugadh e an aire do na 
seolaidhean a leanas:— 

Na sgriobh ach air aon taobh de n 
phaipeir. 

Na biodh an sgriobhadh ro mhoanbh, agus 
dean e cho soilleir agus cho furasda loughadh 
s 'is urrainn dhut. 

3. Fag farsuingeachd air chor's gur urrainn 
dhuinn ceartachadh no atharrachadh-a bhios ri 
dheanamh a chur eadar na facail agus eadar na 
sreathan. 

Biodh gach litir us eile air a seoladh gu 
P U B L I S H E R S " M A C - T A L L A , " 

S Y D N E Y , C A P E B R E T O N 

DI-HAOINE, OCTOBER 12, 1900. 

LITIR O " FMEAR-TURAIS." 

Leugh mi litir "Chalum a' Ghlinne" 
anns a MHAC-TALLA O cheann seachd-
ain no dha, agus gu firinneach tha mi 
gle thoilichte gu 'n d' thug e iomradh 
ann an doigh cho snasail air ni a bha 
gu trie air m' inntinn fhein—'se sin 
tuilleadh cuideachaidh a dheanamh 
ris a MHAC-TALLA, an t-aon phaipear 
a th' againn nar cainnt mhathareil. 
Tha e soilleir gu feum ni air choir-
eigin a bhi deante aig a cheart am. 
Tha pris gach ni air eirigh gu mor; 
tha tuarasdal luchd-obrach air eirigh ; 
agus mar sin cosgais an lorg cur a 
mach a phaipear air dol gu mor a 
meud. Cha 'n 'eil e iomchuidh gu 'm 
biodh an t-eallach so air fhagail air 
druim aon duine. Faodaidh daoine 
bhi 'n duil gu bheil druim laidir aig a 
Ghaidheal threun a tha cur a mach a 
phaipear, ach ged a tha cha 'n fhaodar 
brath a ghabhail air tuilleadh 'sa 
choir. 'Se strabh mu dheireadh a 
bhriseas druim a chamhuill. Gu de 
ma tha ghabhas deanamh ? Tha so. 
Biodh na Gaidheil uile, gach mac is 
nighean mathar tha gabhail a phaip­
ear, a gluasad suas agus a faighinn 
gabhaltach no dha eile. Cha 'eil te 
no fear, og no sean, thall no bhos, a 
tha faotuinn MHIC-TALLA nach faod, 
le beagan saothair, aon ghabhaltach 
co-dhiu fhaotainn, agus an t-airgead a 
chur air aghaidh gu dail. Dublaich-
idh sin aireamh an luchd-gabhail a 
dh' aon bheum ; 's theid mise an 
urras gu 'n cuir sin uigh air an fhear-
dheasachaidh a ni feum dha fhein 
agus dhuinne iomadh latha. Thug 
litir Chalum a leithid a ghluasad air 
m' inntinn 'nuair a leugh mi i 'a 
nach b' urrainn mi bhi socair gus an 
sgriobhainn na facail so ugad. Ach 
cha 'n 'eil mi dol a stad le so ; tha 
mi dol a mach a dh' fhaicinn co 
gheibh mi air son am paipear a 
ghabhail. Ma ni mi cho math ri 
"Calum a' Ghlinne" cha bhi mi .gear-
ain. Tha fios aig an fhear-dheasach-

aidh gur iomadh gabhaltach a fhuaiv 
mi dha anns na h-ochd bliadhna dh' 
fhalbh, (cha 'n ann le bosd sam bith a 
tha mi ga radh), ach cha 'n 'eil mi 
idir sgith dheth no smaointinn gu 'n 
d' rinn mi gu leor air a shon. 

Cluinneamaid o chach a cheile gus 
gu 'm bi fios aig an dara neach cia-
mar 'tha neach eile tighinn air aghart 
leis an obair. Ma bhios sinn dileas 
cha 'n fhada gus a fas MAC-TALLA ni 

's motha na bha e fhathast. Leana-
maid air cuideachaclh leis gus a fas e 
cho leathann ri plat fhasgnaidh. 

'TJr caraid, 
FEAK-TURAIS. 

L I T I R A CEAP NOR. 

A MHIC-TALLA RUNAICH:—Shaoil 

mi gu 'n rachadh agam air sgriobhadh 
a d' ionnsuidh na bu traithe na 'n 
t-am so de 'n mhios, ach cha dean e 
feum sam bith teannadh ri aithris 
gach ni bha cur bacaidh orm. 

Air aon bheul oidhche o chionn 
ghoirid, 'nuair bha mi deas gu 
sgriobhadh, co thigeadh a dh' ionns­
uidh an taighe ach Eilidh Sheochd, a 
thainig o chionn naoi bliadhna fichead 
bharr na h - Aibhne Meadhonaich 
maille ri a fear-posda, Cailean Urch-
adain, a ghabhail comhnuidh 's an 
aite so. Ged's minic a chur Eilidh 
oidhche seacKad maille ruinn roimhe 
so, 's ann a thainig i air an turas so a 
chum a' cur seachad maille ri a 
seana bhan-choimhearsnach, Caitriona 
Dhomhnullach, mar theirte rithe an 
laithean a h-6ige. 'Nuair thoisich na 
mnathan aosda coire so ri comhradh, 
co b' urrainn teannadh ri sgriobhadh 1 
Cha b' urrainn mise, co-dhiu. Bu 
roglmaiche learn gu mor suidhe sios 
'g an eisdeachd, ged bhuaineachadh 
iad air comhradh gu meadhon-oidhche. 
Cul mo laimhe ris gach aon a dhean-
adh tair air a mhuinntir aosda tha 
giuasad's an t-slighe cheart. Tha e 
sgriobhte gu 'n teagsisg lionmhorachd 
bhliadhnachan gliocas ; agus faodaidh 
sinn a bhi cinnteach nan eisdeadh a 
chuid a's lionmhoire gu mor de oig-
ridh an t-saoghail ri comhairlean glice 
nan aosda, gur iomadh slochd agus 
ribe tha do-leirsinn dhaibh fein a 
dheanadh iad a sheachnadh. Cha 'n 
fhaicte iad cho ro thric a' cosnadh 
dhaibh fein cliu dith na ceille, an cliu 
a tha 'n fhirinn ag innse dhuinn a 
bhuineas do gach aon leis an aoibhinn 
talla cheoil agus an t-subhachais. Ach 
tha mi air dol beagan a thaobh. 

Bha mi 'n duil innseadh dhuit gur 
ann an Eilean a Cheo a rugadh agus 
a dh' araicheadh Caitriona. Bha tigh 
a h-athair agus tigh Iain Bhain fagus 
d'a caeile aig ceann Loch Shnisort. 
Mar sin bha Caitriona agus Mairi 
nighean Iain Bhain, a bhana-bhard 
nach maireann, daonnan an cuideachd 
a cheile ann an laithean an oige. 
Thainig i mach gu America maille ri 

(Air a leantuinn air taobh 120). 

Ma tha seors' aodaich sam bith a dhith ort, ting 
clh'an stor againne. Tha cleireach againn aig 
am bheil an deagh Ghailig. Tha sinn a' cumail 
Aodach dhe gach seorsa, Brogan Obrach, 
Aodach lochdair, Leintean Obrach, agus gach 
ni eile 'chuireas duin' uime. 

11 11 III 

A N S T O R 

i e i j i B 
air Sraid Shearlot. 

LIMITED, 
A chuideachd a's notha tha 'n Canada air son dean­
amh us creic 

Airneis^Taighe 9s Braii>Urlair 
Tha Stoc mor againn daonnan air laimh 'nar tigh-
ceannachd, air . . . . . . 

SRAID SHEARLOT, SIDNI. 
Tha sinn a' creic gach seors' innsridh air an cuirear feum am broinn taighe. 
Tha ar prisean ceart. Taghail againn. 
"Ceaunaich o'n chuideachd a's motha, 's caomhain f airgead." 

Nuair a bhios tu ceanach ni sam bith air son na daehaidh, 's coir dhut a'hbi 
cinnteach gu bheil e math. Cha'n eil ni a's dorranaiche na Airneis Ur fhaot­
ainn a tha air a droch dheanamh, no Brat-urlair a tha crion. Againne 
gheibhear an deanamh's an stuth a's fhearr. 

r n e i s 

Iomadh seoisa ur agus eireachdail. 

•ait=Urlair ~ 
Na seorsachan a bhios buan 'sa chiimas an dath 

Qach Seors9 Innsridh Taighe. 

<£3 

Innsidh sinn gu toileach na chosgas e dhut ruin no /fi 
tigh uidheamachadh. 

DON & K E I T H 
SIDNI, C . B . 

fj(\ 
A. J. GRANT, M A N A G E R jfc 

d e sheorsa sam bith air 
a dheanamh gu snasail 

an oifis a phaipeir so. Sgriobh air son phrisean. 

NAIGH EACH DAN. 

Tha am Florida gu falbh a Sidni 
'sa mhaduinn an diugh. 'Se so an 
turus ran dheireadq a ni i edar so us 
Boston air an fbogbar so. 

Chaidh gille beag le Niall Mac 
Neill, an Sj^dney Mines, a ghoirteach-
adh le tuitea.ni bhar carbad guail 
Di-haoine s'a chaidh, agus chaochail e 
an ceann beagan uairean. 

Tha Morair Strathcona aig an am 
so ann an tir a dhuthchais. Tha e 
air an fc-seachdain so ann am Montre­
al, baile anns 'n do chuir e seachad 
roinn mhor dhe bheatha, agus a tha 
'n diugh a' cur urram mor air.' 

Chaidh gillc d' am b' ainm Alfred 
Leonard a mharbhadh anns a mheinn 
am Bridgeport feasgar Di-luain s'a 
chaidh. Bha e anus a chro, a tighinn 
a nuas o 'obair, agus bhual a cheann 
ann am maide !s bha e air a mharbh­
adh air ball. Bhuineadh e do Cheti-
Cimp, an siorrachd Inbhirnis, agus 
cha robh e ach coig bliadhn' deug a 
dh' aois. 

Chaidh gille dubh d' am b' ainm 
Avard Chandler a mharbhadh ann 
am Bridgetown, N. S., Di-satharna 
s'a chaidh, le companach a loisg air. 
Cha robh Chandler ach ochd bliadhn' 
deug a dh' aois, agus am fear a loisg 
air, Howard Wade, coig bliadhn' 
deug. Tha "Wade anns a' phriosan 's 
ri blii air fheuchainn air son a 
glmiomh oillteil a rinn e. 

Chaidh duine mhuinntir River In­
habitants —Domhnullach — a ghoirt-
eichadh gu dona air an rathad iaruinn 
f dsg air a Bheighe 'n Iar, mu 
mheadhon na seachdain s'a chaidh. 
Cha 'n 'eil fhios ciamar a thachair 
dha.. Fhuaireadh e maduinn Di-ciad-
uin ann an 16n fala, slige chinn air a 
bhristeadh's an eanchainn ris. Bha 
e ann an suidheachadh gle iseal, agus 
am fios mu dheireadh a fhuair sinn 
cha ?obh mor choltas air gu 'm biodh 
e fada beo. 

Chuir sinn cuibhrig 'us paipear 
litreach dh' ionnsuidh gach aon de 
ghabhaltaichean MHIG-TALLA toiseach 
a mhios a dh' fhalbh. Bha iad air 
son a bhi air an cur gu feum ariu an 
cur ugainn paigheadh a phaipeir. 
Rinn aireamh mhor am feum sin 
dhiubh oheana, agus iadsan nach d' 
rinn, tha d6chas againn gu 'n dean 
gun dail. Tha duil againn ris gach 
cuibhrig us paipeir a thighinn air ais 
ugainn agus dolar an cois gach aoin 
dhiubh, agus mar is luaithe thig iad's 
ann is fhearr. 

Tha an strike ann am meinnean 
g.iai! Phennsylvania a' dol air ad hart 
fhathast. Tha iadsan a tha 'nan tamh 
eadar sia us seachd fichead mile an 
aireamh. agus clia 'n 'eil ach fior 
chorra mheinn air a h-obrachadh. 
Toa na daoine anabarrach sitheil ; 
cha robh troimhe-cheile sam bith 'nam 
measg o'n sheas iad a mach. Tha na 
maighstirean a nise tairgsinn na tuar-
asdail ardachanh deich sentichean air 
an dolair ma theid na daoine dh' 
obair. Cha do ghabh na daoine ris 
an tairgse sin fhathast, agus cha mho 
a dhiult iad i ; ach tha cuid dhe 'n 
bhargil nach teid moran nine seachad 
gun cdrdadh a bhi air a dheanamh. 

Faigh FEAE-GABHAIL UR do'n Ml-IAC-
TALLA, 'S cuir ugainn dolair gu leth 
($1.50) agus gheibh sibh le cheile am 
paipear fad bliadhna. 

Bha aireamh dhaoine tinn leis a 
bhric ann am Bathurst, N. B., o 
chionn ghoirid, ach chaidh gabhail aig 
an tinneas an am, agus cha d' fhuair 
i cothrom sgaoileadh. 

Tha liberals na siorrachd so an 
deigh an Dotair Kendall agus Alas-
dair Johnston a roghnachadh gu ruith 
air son aiteachan-suidhe na siorrachd 
so san arcl-pharlamai d. 

Iarr air do nabuidh cur a dh' iarr-
aidh MHIC-TALLA a chum gu faigh e 
an sgeul ur—" 0 Chionn Tri Fichead 
Bliadhna "— an sgeul 's fheai r a 
sgriobh " Iain " fhathast. 'S flriach i 
a leughadh. 

Thainig tri mile fichead de mhuinn­
tir na h-Eirinn do na Staidean ruith 
an da mhios dheug a dh' fhalbh. Tha 
an sluagh a sior fhagail Eirinn, agus 
tha 'n aireamh mhor dhiubh a dol do 
na Staidean, far am bheil cheana 
barrachd mor clhiubh 'sa tha 'nan 
seann duthaich fhein. 

Ann an Acarsaid Neill, o chionn 
tri miosan air ais, bha feaj Jeans air 
a mharbhadh le bruis a chaidh a 
thilgeadh air le Tomas Ingraham 's 
iad ag obair comhladh ann an tigh 
eisg. Bha Ingraham air fheuchainn 
aig a' chuirt mhoir ann am Baddeck 
Di-mairt s'a chaidh, agus thug an jury 
saor e. 

Chaidh seann duine, Uilleam Mc-
Grath, a losgadh gu bas aig Windsor 
Junction, toiseach na seachdain s'a 
chaidh. Chaidh am bothan taighs 
'san robh e 'fuireach na theine, agus 
esan na chadal. Nuair a thug muinn-
tir eile an aire dh' an teine bha e ro 
fhad air adhart. Bha an seann duine 
tri fichead bliadhna dh' aois. 

Tha taghadh ria parlamaid ann am 
Breaturm a' dol air adhart, agus tha 
Morair Salisbury 'sa phairtidh a faot-
ainn a' chuid a's fhearr dheth. Tha 
'n cogadh a bhi air a thoirt gu crich, 
agus Breatunn buadhach 'na neart 
mor do na "Unionists." Cha 'n 'eil 
an taghadh ann am Breatunn air a 
chur seachad an aon latha mar anns 
an duthaich so, oir cha bhi e anns a 
h-uile siorrachd aig an aon am. Gu 
math trie bidh corr us seachdain 
eadar toiseach us crioch an taghaidh. 

Toiseach an earraich s'a chaidh 
chuir a' chlann a tha feuchainn ri 
foghlum a thoiit a mach ann a sgoil-
ean Philadelphia, air falbh aon dhiubh 
mar theachdaire gu Crugar a dh' 
innse dha cho measail 'sa bha iad ah 
's cho docbasail 'sa bha iad gu 'ri 
rachadh aige air saorsa dhuthcha a 
sheasamh. Rainig an teachdaire 6g 
sin Crugar nuair a bha rioghachd an 
urra mhoir sin a lion beagan us 
beagan a dealachadh ris, chuir e 'n 
ceill a theachdaireachd, agus thill e 
dhachaidh. Tha e-fheiu 'sa chomp-
anaich a nise sona. Is docha gu 
bheil iad gie shuarach mu Chrus arg. 
mu 'chuid iochdaran, ach nach d' rinn 
iad ni nach d' riun buidheann sgoil-
earan an aite sam bith eile? agus 
nach deach iomradh a thoirt orra 
ann sna paipearan-naigheachd 1 

an stor a's fhearr an Sidni air son 

^-Caiseart a&tts 

Gheibh thu do chemhdach o bhonn do clioise gu mullach do chinti 
airson $7 .20. Nach anabarrach an cunnradh sin — DEISE ION-
LAN, AODACH IOCHDAIR, L E I N E G H E A L , COILEIR, NECKTTE 
AD, L A M H A N N A N . SOCSAICHEAN US BROGAN, air $7 .20! 
Cha'n fhaigh thu luach airgeid cho mor ann an stor sain bith eile an 
Ceap Breatunn. Thig agus faic air do shon fhein. 

DI-LUAIN, DI-MAIRT, >s DI-CIADUIN <f< * 
s'a tighinn reicidh sinn 60 PAIDHIR de brogan fhear, "BUFF BALS 
standard screv/," L E A T H A R UILE, air $! . I5 . Bha a' clieart sheorsa 
creic rohnhe so air $1 .40. 

a* A .Sa* &,^fS. 
An Stor Thorrnaid Dhomhnullaich. 

iuaire. <§> 

f 
Obair Mhath air a deanamh an <j> ^ 
ealamhachd, 's air oris reusanta. 'J* ^ X 

<§> D E A L B K A D A I R E A N . . . . . f 
<§> Seomar Phealbh ur os cionn Stor Aonghais HUhic 

# F A I C A R H - O B A I R 

##<$>^>####<i>#<« 

CGRDAIDH I BIUT. <§> 

l la tha thu air s o n . . 

.. u: iid-reia Charbad, 
44 + 

bhi agad air aa t-samhradh so, 
faie na seorsaehan a tlia aig-

F. FALCONER & SON. 

Buggies, Phaetons, Expresses 
agus Road Carts. 

Tha'n Aeuinn againn cuid-
eachd. 

jgp Prisean eeart. Cuir daueh-
ainn oirnn. 

agus Viiruneaishfisy. str/s.? • 
4 4 • • » 1 • - -> 

SMOC AQUS CAQAINN 

PATRIOT TWIST 
an seann charaid—na's fhearr na hba e rirmh. 

" EMPIRE,"— Tombaa*. Ban Smocaidh. 

Ceann is fhiach 10c. air 5c. An cunnradh a's fbearr a 
bha riamh an Canada. SMOC MHATH. FKUCB E. 

